
shrIgokuleshAShTakam

ஶ்ரீகோ³குலேஶாஷ்டகம்

நந்த³கோ³பபூ⁴பவம்ஶபூ⁴ஷணம் விபூ⁴ஷணம் var விதூ³ஷணம்
பூ⁴மிபூ⁴திபு⁴ரிபா⁴க்³யபா⁴ஜநம் ப⁴யாபஹம் ।
தே⁴நுத⁴ர்மரக்ஷணாவதீர்ணபூர்ணவிக்³ரஹம்
நீலவாரிவாஹகாந்திகோ³குலேஶமாஶ்ரயே ॥ 1॥
கோ³பபா³லஸுந்த³ரீக³ணாவ்ரு’தம் கலாநிதி⁴ம்
ராஸமண்ட³லீவிஹாரகாரிகாமஸுந்த³ரம் ।
பத்³மயோநிஶங்கராதி³தே³வவ்ரு’ந்த³வந்தி³தம்
நீலவாரிவாஹகாந்திகோ³குலேஶமாஶ்ரயே ॥ 2॥
கோ³பராஜரத்நராஜிமந்தி³ராநுரிங்க³ணம்
கோ³பபா³லபா³லிகாகலாநுருத்³த⁴கா³யநம் ।
ஸுந்த³ரீமநோஜபா⁴வபா⁴ஜநாம்பு³ஜாநநம்
நீலவாரிவாஹகாந்திகோ³குலேஶமாஶ்ரயே ॥ 3॥
கம்ஸகேஶிகுஞ்ஜராஜது³ஷ்டதை³த்யதா³ரணம்
இந்த்³ரஸ்ரு’ஷ்டவ்ரு’ஷ்டிவாரிவாரணோத்³த்⁴ரு’தாசலம் ।
காமதே⁴நுகாரிதாபி⁴தா⁴நகா³நஶோபி⁴தம்
நீலவாரிவாஹகாந்திகோ³குலேஶமாஶ்ரயே ॥ 4॥
கோ³பிகாக்³ரு’ஹாந்தகு³ப்தக³வ்யசௌர்யசஞ்சலம்
து³க்³த⁴பா⁴ண்ட³பே⁴த³பீ⁴தலஜ்ஜிதாஸ்யபங்கஜம் ।
தே⁴நுதூ⁴லிதூ⁴ஸராங்க³ஶோபி⁴ஹாரநூபுரம்
நீலவாரிவாஹகாந்திகோ³குலேஶமாஶ்ரயே ॥ 5॥
வத்ஸதே⁴நுகோ³பபா³லபீ⁴ஷணோத்த²வஹ்நிபம்
கேகிபிச்ச²கல்பிதாவதம்ஸஶோபி⁴தாநநம் ।
வேணுவாத்³யமத்ததோ⁴ஷஸுந்த³ரீமநோஹரம்
நீலவாரிவாஹகாந்திகோ³குலேஶமாஶ்ரயே ॥ 6॥

க³ர்விதாமரேந்த்³ரகல்பகல்பிதாந்நபோ⁴ஜநம்
ஶாரதா³ரவிந்த³வ்ரு’ந்த³ஶோபி⁴ஹம்ஸஜாரதம் ।
தி³வ்யக³ந்த⁴லுப்³த⁴ப்⁴ரு’ங்க³பாரிஜாதமாலிநம்
நீலவாரிவாஹகாந்திகோ³குலேஶமாஶ்ரயே ॥ 7॥
வாஸராவஸாநகோ³ஷ்ட²கா³மிகோ³க³ணாநுக³ம்
தே⁴நுதோ³ஹதே³ஹகே³ஹமோஹவிஸ்மயக்ரியம் ।
ஸ்வீயகோ³குலேஶதா³நத³த்தப⁴க்தரக்ஷணம்
நீலவாரிவாஹகாந்திகோ³குலேஶமாஶ்ரயே ॥ 8॥
॥ இதி ஶ்ரீரகு⁴நாத²ப்ரபு⁴விரசிதம் ஶ்ரீகோ³குலேஶாஷ்டகம் ஸம்பூர்ணம் ॥

